
ГІСТАРЫЁГРАФ 15КУЛЬТУРА I KULTURA-INFO.BY
№42/15 КАСТРЫЧНІКА 2022 г.

Усе, хто мае дачыненне да архівістыкі, адзначылі 
прафесійнае свята 6 кастрычніка.У пэўным сэнсе 
яно тычыцца і “Культуры” бо на старонках газеты 
амальў кожным нумары з’яўляюцца матэрыялы, 
заснаваныя на нашых архіўных знаходках. Сёння 
размова пойдзе пра Ануфрыя Петрашкевіча, чый 
унёсак у гісторыю беларускай архівістыкі яшчэ 
не ацэнены надежным чынам.

Ануфрый Петрашкевіч - 
руплівец нашай спадчыны

НАГОДЫ, НАГОДЫ...

Свята архівістаў не 
адзіная нагода, каб зга- 
даць імя Ануфрыя Пет- 
рашкевіча: 26 верасня 
мы адзначылі яго дзень 
народзінаў, а 13 кастрыч- 
ніка — дзень заснаван- 
ня таварыства філаматаў, 
архіварыусам якога быў 
абраиы паэт, педагог, 
бібліятэкар Ануфрый 
Петрашкевіч. Гэтае та­
варыства было створана 
ў 1817 годзе студэнтамі 
Віленскага ўнівесітэта. 
Многія філаматы (тыя, 
хто цягнецца да ведаў, 
аматары навук), а такса- 
ма прадстаўнікі філамац- 
кіх філіялаў: таварыстваў 
філарэтаў (прыхільнікаў 
дабрачыннасці), “Пра- 
мяністых” і іншых згур- 
таванняў — за малым 
выключэннем паходзілі 
з земляў сённяшняй Бе- 
ларусі і пазней сталі вя- 
домымі літаратарамі, на- 
вукоўцамі і грамадскімі 
дзеячамі. Адам Міцкевіч, 
Тамаш Зан, Ян Чачот, 
Ігнат Дамейка, Антон 
Адынец, Леанард Ходзь- 
ка, Юзаф Кавалеўскі, 
Юліян Корсак... Спіс на­
шых суайчыннікаў бяс- 
концы. У лепшыя часы 
колькасць сяброў тава- 
рыстваў ішла на сотні. 
Але, калі б не Ануфрый 
Петрашкевіч і сумлен- 
на выкананы ім абавязак 
архіварыуса, пра дзей- 
насць згаданых аб’яднан- 
няў, баюся, сёння мы ве­
дал! б няшмат. Чаму так? 
Шукаць адказ пачнём з...

ТАЯМНЩЫ 
ПЕТРАШКЕВІЧАЎ

Як вынікае са зной- 
дзеных намі архіўных 
дакументаў, род Пет- 
рашкевічаў паходзіць з 
Міншчыны.У 1784 годзе, 
прадаўшы палкоўніку 
Юзафу Валадковічу ма- 
ёнтак Лысцавічы (сёння 
гэта вёска Лысавічы на 
поўдзень ад Акопаў Янкі 
Купалы і вялікага ду­
ба Ядвігіна Ш.), бацька 
Ануфрыя Вінцэнт Пет- 
рашкевіч перабіраецца 
ў Наваградскае ваявод- 
ства. Ён атабарыўся на 
цяперашняй Баранавіч- 
чыне, блізу Гарадзішча. 
14 (26) верасня 1794 года 
ў фальварку Бурдыкоў- 
шчына жонка Вікторыя 
Жукоўская нарадзіла 
Вінцэнту першанца — 
Юстына-Ануфрыя (да­
ту і месца з’яўлення на 
свет устанавіла польская 
даследчыца Малгажа- 
та Цвенк). У гэтай сям’і 
было шмат дзяцей, але 
для нашай гісторыі важ- 
ныя Перадусім імёны 
сыноў Міхала і Юзафа. 
Тое, што Петрашкевічы 
прынамсі да 1801 года 
жылі каля Баранавічаў, 
пацвердзілі і метры- 
кі з запісамі пра хрост 
дзяцей: Тарэзы (1798) 
і Юзафа-Ёахіма (1801). 
Што цікава — хроснай 
маці Тарэзы ста^іа Ганна 
Яблонская, жонка Ста- 
фана Верашчакі, дзя- 
дзькі той самай Марылі 
Верашчакі з Туганавічаў. 
Каханне да яе перанакі- 

равала класіцыстычны 
цягнік паэзіі Міцкевіча 
на шлях рамантызму. А 
пазнаёміў Адама і Мары- 
лю... Тамаш Зан, школь­
ны сябра Міхала і Юза­
фа Верашчакаў, братоў 
Марылі. Дарэчы, іх маці 
была цёткай Ігната Да- 
мейкі, будучага выха- 
ванца і таварыша Ануф­
рыя Петрашкевіча.

Сённяшняя Барана- 
віччына ўвогуле можа 
лічыцца радзімай та- 
варыстваў філаматаў і 
філарэтаў. Глядзіце са- 
мі: Міцкевіч, Чачот, 
Петрашкевіч, Дамейка 
і нават Зан маюць з гэ­
тай зямлёй сваяцкую 
“повязь”. Там жа, ка­
ля Туганавічаў, і сла- 
вуты камень філарэтаў, 
мёсца для сустрэч сяб- 
роў таварыстваў. А ма- 
ёнтак Слізеняў у Бартні- 
ках ўвогуле быў летняй 
штаб-кватэрай філама- 
таў і філарэтаў (гл. “К” 
№№ 39-40, 2021).

ЛЁС ФІЛАМАТА

Пасля 1801 года сям’я 
Петрашкевічаў перабі- 
раецца ў Шчучын (ад- 
сюль і чутка, маўляў, 
Ануфрый нарадзіўся 
там). Ануфрый пасту- 
пае ў піярскі калегіум. У 
1812 годзе Петрашкевіч 
падпісаў першы ў сваім 
жыцці працоўны кан- 
тракт — стаў гувернёрам 
Ігната Дамейкі і яго бра- 
тоў. А далей была вучоба 
ў Віленскім універсітэ- 
це, якую Петрашкевіч 
па беднасці спалучаў з 
працай у Радзівілаўскай 
камісіі. Каб атрымаць 
наступную пасля кан- 
дыдата філасофіі сту­
пень магістра, Ануфрый 
адправіўся ў Варшаву, а 
потым у Люблін, дзе па 
размеркаванні стаў пра- 
цаваць школьным на- 
стаўнікам геаграфіі, на­
туразнаўства і лаціны.
У 1822 годзе наш герой 
вярнуўся на радзіму і 
ўладкаваўся архівары- 
усам у Радзівілаўскую 
камісію, у якой у той 
час ужо працаваў яго па- 
плечнік Ян Чачот. Калі ў 
1823 годзе пачаўся пра- 
цэс філаматаў, Петраш- 
кевіч арганізаваў камітэт 
фінансавай і юрыдычнай 
дапамогі сябрам. Але 
неўзабаве і сам патрапіў 
пад следства. Прысудам 

стала высылка ў Пецяр- 
бург, а потым у Маскву, 
дзе Петрашкевіч рабіў 
ад’юнктам пры ўнівер- 
сітэцкай бібліятэцы. 
Знаходзячыся ўдалечы- 
ні ад радзімы, Ануфрый 
актыўна працягваў збі- 
раць філамацкую спад- 
чыну — лісты, літаратур- 
ныя творы. У 1826 годзе 
па клопаце Петрашке- 
віча былі надрукаваны 
знакамітыя “Санеты” 
Адама Міцкевіча, якія 
адразу сталі вельмі папу- 
лярнымі ў Расіі. Ануф­
рый рыхтаваў да выдан- 
ня паэзію Тамаша Зана 
і Яна Чачота, але завяр- 
шыць справу не паспеў. 
У 1831 годзе па даносе 
нейкага Мікалая Сун- 
гурава Петрашкевіч “за 
сімпатыі да паўстання” 
быў арыштаваны і пры- 
гавораны да смяротнага 
пакарання. Але неўза- 
баве прысуд замянілі на 
бестэрміновае пайялен- 
не ў Сібіры, заадно па- 
збавіўшы Ануфрыя шля- 
хецтва і ступені магістра. 
Так пачаўся доўгі “сібір- 
скі перыяд” — Петраш-

Гэты артыкул я прысвячаю светлай 
памяці свайго былога настаўніка, 
гісторыка і архівіста Віталя СКАЛАБАНА, 
які напрыканцы 1990-х прывіваў нам, 
зялёным студэнтам-музеязнаўцам 
Беларускага ўніверсітэта культуры, 
азы архіўнай справы.

кевіч жыў у Табольс- 
ку, вучыў французскай 
мове дзяцей ўраднікаў, 
працаваў губернскім 
сакратаром, бібліятэ- 
карам, апекаваўся над 
ссыльным! землякам!. У 
1856 годзе царскім ма- 
ніфестам Петрашкевічу 
дазволілі вярнуцца “ў 
Літву”, але толькі ў лі- 
пені 1860-га, амаль праз 
трыццаць гадоў, былы 
філамат убачыў родную ў Міхала, брата Ануф-

Касцёл Найсвяцеишай Дзевы марыі Ружанцовай, 
XVII ст., Гарадзішча

Метрыка смерці Ануфрыя Петрашкевіча

зямлю. Прытулак знай- 
шоў у брата Юзафа, док- 
тара медыцыны і коліш- 
няга філарэта. Незадоўга 
да смерці Петрашкевіч 
напісаў ліст Ігнату Да- 
мейку, які жыў у Чылі: 
“Усё тут змянілася, но­
вое поколение мне чужое, 
блізкія сэрцу обо спяць у 
магілах, альбо закінуты 
за мора,..” Памёр.стары 
і хворы Ануфрый Пет- 
рашкевіч 7 снежня 1863 
года. Пахавалі яго на ві- 
ленскіх могілках Росы 
(магіла захавалася).

КАЛІ Б НЕ ЁН

Пэўна, калі б не ад- 
на акалічнасць, то пра 
Ануфрыя Петрашкевіча 
ніхто б сёння не памя- 
таў. Бо колькі іх было — 
філаматаў-філарэтаў- 
“прамяністых”... Можа, 
і пра Чачота ! Зана за- 
быліся б. I Міцкевіч быў 
бы нам вядомы не зусім 
такім. Акалічнасць гэ- 
тая — архіў філаматаў, 
які Петрашкевіч не то­
лью рупліва збіраў ця- 
гам жыцця, але і здолеў 

укрыць у часы ліхалец- 
ця. Архіў — сапраўдны 
скарб, бо ў ім знахо- 
дзяцца старанна саб- 
раная Петрашкевічам 
дакументацыя таварыс- 
тваў, каля тысячы лістоў 
Міцкевіча, Чачота, Зана, 
Петрашкевіча, Дамейкі і 
многіх іншых, а таксама 
іх вершы, прамовы, пес- 
ні. Да 1860 года спадчы- 
на філаматаў захоўвалася 

рыя, у маёнтку Дэражна, 
што на Шчучыншчыне. 
Дарэчы, дзядзька Пет- 
рашкевічаў Фелікс Жу- 
коўскі жыў у суседняй 
Ражанцы. Пасля смерці 
Міхала Ануфрый пера- 
вёз архіў да сябе, у Віль- 
ню. Пасля скону Ануф­
рыя адказную справу 
захоўвання гістарычнай 
памяці пераняў спярша 
брат Юзаф, потым яго 
сыны Фелікс і Ян. Толь- 
Ki на пачатку XX сТагод- 
дзя Ян Петрашкевіч і яго 
дачка Станіслава нава- 
жыліся распавесці свету, 
што велізарнаЯ па аб’ёме 
спадчына філаматаў не 
знікла, а ўсе гэтыя гады 
захоўвалася ў глыбокай 
таямніцы. У 1913 годзе 
быў надрукаваны пер­
шы з пяці тамоў ліста- 
вання філаматаў. Затым 
выйшлі тры тамы даку- 
ментацыі таварыстваў 
і два тамы паэзіі. Па­
сля вайны ўбачыла свет 
яшчэ пяць тамоў філа- 
матавых перапісак. Сён­
ня архіў разбіты на чаты- 
ры часткі і захоўваецца 
ў Польшчы (Варшава, 
Люблін) і Літве (Вільня). 
На 2023 год запланаваны 
запуск віртуальнага архі- 
ва філаматаў, які рых- 
туёцца навукоўцамі зга­
даных краін. Аб гэтым 
летась было абвешчана 
на Кнігазнаўчых чытан- 
нях у Нацыянальнай біб- 
ліятэцы Беларусі. Вельмі 
хацелася б, каб мы, бе- 
ларусы, дзякуючы нама- 
ганням нашых навукоў- 
цаў убачылі айчынную 
версію архіва, у тым ліку 
і на папяровых носьбі- 
тах. Усё-такі гэтая гіс- 
торыя больш ПРА НАС і 
ДЛЯ НАС, у чым можна 
пераканацца, пачытаў- 
шы лісты, вершы або да- 
кументы таварыстваў.

Зміцер ЮРКЕВІЧ


